
5. Cammakkhandhakam

Sonakolivisavatthukathavannana

242. Cammakkhandhake unnapavarananti unnamayam pavaranam.
Viharapacchayayanti viharapaccante chayayam. Viharassa
vaddhamanacchayayantipi vadanti.

Sonassa pabbajjakathavannana

243. Suttattho pana suttavannanatoyeva gahetabboti etthayam suttavannana.
Sitavaneti evamnamake vane. Tasmim kira patipatiya pafica cankamanasatani
mapitani, tesu thero attano sappayam cankamanam gahetva samanadhammam
karoti. Tassa araddhaviriyassa hutva cankamato padatalani bhijjimsu, janahi
cankamato janukanipi hatthatalanipi bhijjimsu, chiddani ahesum. Evam araddhaviriyo
viharanto obhasanimittamattakampi dassetum nasakkhi. Tassa viriyena
kilamitakayassa cankamanakotiyam pasanaphalake nisinnassa yo vitakko udapadi,
tam dassetum ‘“‘atha kho ayasmato’’tiadi vuttam. Tattha araddhaviriyati
paripunnapaggahitaviriya. Na anupadaya asavehi cittam vimuccatiti ‘“sace aham
ugghatitafiu va vipafcitafAd va neyyo va, na me cittam na vimucceyya, addha pana
padaparamo, yena me cittam na muccati’’ti sannitthanam katva ‘‘samvijjanti kho
pana’’tiadini cintesi. Tattha bhogati upayogatthe paccattam.

Paturahositi therassa cittacaram fatva ‘“ayam sono ajja sitavane padhanabhimiyam
nisinno imam vitakkam vitakketi, gantvassa vitakkam sahoddham ganhitva
vinopamakammatthanam kathessami’’ti sitavane paturahosi. Pafifatte asaneti
padhanikabhikkhU attano vasanatthane ovaditum agatassa buddhassa bhagavato
nisidanattham yathalabhena asanampi pafifapetvava padhanam karonti, afifiam
alabhamana puranapannani sangharitva upari sanghatim paffapenti. Theropi
asanam paffapetvava padhanam akasi, tam sandhaya vuttam ‘‘pafifatte asane’’ti.

Tam kim manfnasiti sattha ““imassa bhikkhuno avasesakammatthanena attho natthi,
ayam gandhabbasippe cheko cinnavasi, attano visaye kathiyamane khippameva
sallakkhessati’’ti vinopamam kathetum ‘‘tam kim maffasi’’tiadimaha. Vinaya
tantissare kusalata nama vinaya vadanakusalata, so ca tattha kusalo. Matapitaro
hissa ‘““amhakam putto afiflam sippam sikkhanto kayena kilamissati, idam pana asane
nisinneneva sakka ugganhitu’’nti gandhabbasippameva ugganhapesum. Tassa -

‘“Satta sara tayo gama, mucchana ekavisati;
Thana eklnapaffasa, iccete saramandala’’ti. -

Adikam gandhabbasippam sabbameva pagunam ahosi. Accayatati atiayata
kharamucchana. Saravatiti sarasampanna. Kammanfati kammakkhama
kammayogga. Atisithilati mandamucchana. Same gune patitthitati majjhime sare
thapetva mucchita.

Accaraddhanti atigalham. Uddhaccaya samvattatiti uddhatabhavaya samvattati.

Atilinanti atisithilam. Kosajjayati kusitabhavatthaya. Viriyasamatham adhitthahiti
viriyasampayuttam samatham adhitthahi, viriyam samathena yojehiti attho.
Indriyanafica samatam adhitthahiti saddhadinam indriyanam samatam samabhavam
adhitthahi. Tattha saddham paffaya, pafifiaiica saddhaya, viriyam samadhina,
samadhifica viriyena yojayata indriyanam samata adhitthita nama hoti. Sati pana
sabbatthika, sa sadapi balavatiyeva vattati. Tafica pana nesam yojanavidhanam
visuddhimagge agatanayena veditabbam. Tattha ca nimittam ganhahiti tasmifica
samabhave sati yena adase mukhabimbeneva nimittena uppajjitabbam, tam
samathanimittam vipassananimittam magganimittam phalanimittafica ganha
nibbattehiti evamassa sattha arahatte pakkhipitva kammatthanam kathesi.

Tattha ca nimittam aggahesiti samathanimittafica vipassananimittafica aggahesi.
Ekoti asahayo. Vupakatthoti vatthukamehi ca kilesakamehi ca kayena ceva cittena ca
vipakattho. Appamattoti kammatthane satim avijahanto. Atapiti
kayikacetasikaviriyatapena atapo. Atappati kilesehiti atapo, viriyam. Pahitattoti kaye
ca jivite ca anapekkhataya pesitatto vissatthaattabhavo, nibbane va pesitacitto. Na
cirassevati kammatthanarambhato na cireneva. Afifataroti eko. Arahatanti bhagavato
savakanam arahantanam abbhantaro eko mahasavako ahositi attho.

244, Vusitavati vutthabrahmacariyavaso. Katakaraniyoti catuhi maggehi kattabbam
katva thito. Ohitabharoti khandhabharam kilesabharam abhisankharabharafica
otaretva thito. Anuppattasadatthoti sadattho vuccati arahattam, tam pattoti attho.
Parikkhinabhavasamyojanoti khinabhavabandhano. Sammadafifa vimuttoti samma
hetuna karanena janitva vimutto. Cha thananiti cha karanani. Adhimutto hotiti
pativijjhitva paccakkham katva thito hoti. Nekkhammadhimuttotiadi sabbam
arahattavasena vuttam. Arahattanhi sabbakilesehi nikkhantatta nekkhammam,
teheva pavivittatta paviveko, byapajjabhavato abyapajjam, upadanassa khayante
uppannatta upadanakkhayo, tanhaya khayante uppannatta tanhakkhayo,
sammohabhavato asammohoti ca vuccati.

Kevalam saddhamattakanti pativedharahitam kevalam pativedhapafiaya
asammissam saddhamattakam. Paticayanti punappunam karanena vaddhim.
Vitaragattati maggapativedhena ragassa vihatattayeva nekkhammasankhatam
arahattam pativijjhitva sacchikatva thito hoti, phalasamapattiviharena viharati,
tanninnamanasoyeva hotiti attho. Sesapadesupi eseva nayo.

Labhasakkarasilokanti catupaccayalabhafica tesamyeva sukatabhavanca
vannabhananafca. Nikamayamanoti icchamano patthayamano. Pavivekadhimuttoti
““paviveke adhimutto aha’’nti evam arahattam byakarotiti attho.

Silabbataparamasanti silafica vatafica paramasitva gahitaggahanamattam. Sarato
paccagacchantoti sarabhavena jananto. Abyapajjadhimuttoti abyapajjam arahattam
byakaroti. Iminava nayena sabbavaresu attho datthabbo. Apicettha
““nekkhammadhimuttoti imasmimyeva arahattam kathitam, sesesu paficasu
nibbana’'nti eke vadanti. Apare ‘“‘asammohadhimuttoti ettheva nibbanam kathitam,
sesesu arahatta’’nti vadanti. Ayam panettha saro - “‘sabbesvevetesu arahattampi
nibbanampi kathitamevati.

Bhusati balavanto dibbarupasadisa. Nevassa cittam pariyadiyantiti etassa
khinasavassa cittam gahetva thatum na sakkonti. Kilesa hi uppajjamana cittam
ganhanti nama. Amissikatanti amissakatam. Kilesa hi arammanena saddhim cittam
missam karonti, tesam abhava amissikatam. Thitanti patitthitam. Anefijappattanti
acalanappattam. Vayaficassanupassatiti tassa cesa cittassa uppadampi vayampi
passati. Bhusa vatavutthiti balava vatakkhandho. Neva nam sahkampeyyati
ekabhagena caletum na sakkuneyya. Na sampakampeyyati thUnam viya
sabbabhagato kampetum na sakkuneyya. Na sampavedheyyati vedhetva pavedhetva
patetum na sakkuneyya.

Nekkhammam adhimuttassati arahattam pativijjhitva thitassa. Sesapadesupi
arahattameva kathitam. Upadanakkhayassa cati upayogatthe samivacanam.
Asammohafica cetasoti cittassa ca asammoham adhimuttassa. Disva
ayatanuppadanti ayatananam uppadafica vayafica disva. Samma cittam vimuccatiti
samma hetuna nayena imaya vipassanaya patipattiya phalasamapattivasena cittam
vimuccati, nibbanarammane adhimuccati. Atha va imina khinasavassa
pubbabhagapatipada kathita. Tassa hi ayatanuppadam disva imaya vipassanaya
adhigatassa ariyamaggassa anubhavena sabbakilesehi samma cittam vimuccati.
Evam tassa samma vimuttassa...pe... na vijjati. Tattha santacittassati nibbutacittassa.
Sesamettha uttanatthameva.

Sonassa pabbajjakathavannana nitthita.

Sabbanilikadipatikkhepakathavannana

246. Addaritthakavannati abhinavaritthaphalavanna. Udakena
tintakakapattavannatipi vadanti.

Ajjharame upahanapatikkhepakathavannana
248. Abhijivanti etenati abhijivanikam. Kintam? Sippam. Tenaha ‘‘yena sippena’’tiadi.
Katthapadukadipatikkhepakathavannana

251. Unnahi katapadukati unnalomamayakambalehi, unnalomehi eva va katapaduka.
Na, bhikkhave, gavinam visanesu gahetabbantiadisu ‘“mokkhadhippayena visanadisu
gahetum vattati’'ti ganthipadesu vuttam.

Yanadipatikkhepakathavannana

253. Anujanami, bhikkhave, purisayuttam hatthavattakanti ettha ““anujanami,
bhikkhave, purisayuttam, anujanami, bhikkhave, hatthavattaka’’ nti evam
paccekavakyaparisamapanam adhippetanti aha ‘“‘purisayuttam itthisarathi va...pe...
purisa va, vattatiyeva’''ti. Pithakasivikanti pithakayanam. Patankinti andolikayetam
adhivacanam.

Uccasayanamahasayanapatikkhepakathavannana

254. Valarupaniti aharimani valarupani. “‘Akappiyarupakulo akappiyamafico
pallanko’’ti sarasamase vuttam. ‘‘Dighalomako mahakojavoti caturanguladhikalomo
kalakojavo. ““Caturanguladhikani kira tassa loman1’’ti vacanato caturangulato hettha
vattatiti vadanti. Vanacitro unnamayattharanoti bhitticchedadivasena vicitro
unnamayattharano. Ghanapupphako unnamayattharanoti unnamayalohitattharano.

Pakatitulikati rukkhatulalatatulapotakitulasankhatanam tinnam talanam
affatarapunna talika. ““Uddalomiti ubhatodasam unnamayattharanam. Ekantalomiti
ekatodasam unnamayattharana’’nti dighanikayatthakathayam vuttam, sarasamase
pana ‘“uddalomiti ekato uggatapuppham. Ekantalomiti ubhato uggatapuppha’’nti
vuttam. ““Koseyyakattissamayanti koseyyakasatamaya’''nti
acariyadhammapalattherena vuttam. Suddhakoseyyanti ratanaparisibbanarahitam.
Dighanikayatthakathayam panettha ‘‘thapetva tulikam sabbaneva gonakadini
ratanaparisibbitani vattanti’’ti vuttam. Tattha ““thapetva talika’'nti etena
ratanaparisibbanarahitapi tulika na vattatiti dipeti. ‘“‘Ratanaparisibbitani vattanti’'ti
imina pana yani ratanaparisibbitani, tani bhimattharanavasena yathanurapam
mancadisu ca upanetum vattatiti dipitanti veditabbam. Ettha ca vinayapariyayam
patva garuke thatabbatta idha vuttanayenevettha vinicchayo veditabbo.
Suttantikadesanayam pana gahatthanampi vasena vuttatta tesam sanganhanattham
“thapetva tualikam...pe... vattanti’’ti vuttanti apare.

Ajinacammehiti ajinamigacammehi. Tani kira cammani sukhumatarani, tasma
dupattatipattani katva sibbanti. Tena vuttam ‘‘ajinapaveni’’ti. Uttaram uparibhagam
chadetiti uttaracchado, vitanam, tafica lohitavitanam idhadhippetanti aha
“uparibaddhena rattavitanena’'ti. ‘‘Rattavitanesu ca kasavam vattati,
kusumbhadirattameva na vattati’'ti ganthipadesu vuttam. Mahaupadhananti
pamanatikkantam upadhanam. Ettha ca kificapi dighanikayatthakathayam
‘‘alohitakani dvepi vattantiyeva, tato uttari labhitva afnflesam databbani, datum
asakkonto mance tiriyam attharitva upari paccattharanam datva nipajjitumpi
labhati’’ti avisesena vuttam, senasanakkhandhakavannanayam pana ‘‘agilanassa
sisupadhanafnca padupadhanafcati dvayameva vattati, gilanassa bimbohanani
santharitva upari paccattharanam datva nipajjitumpi vattatr’’ti vuttatta gilanoyeva
manfce tiriyam attharitva nipajjitum labhatiti veditabbam.

Uccasayanamahasayanapatikkhepakathavannana nitthita.

Gihivikatanunnatadikathavannana
256. Abhinissaya nisiditunti apassaya nisiditum.
Sonakutikannavatthukathavannana

257. Papatake pabbateti ettha “‘pavatte pabbate’tipi pathanti, pavattanamake
pabbateti attho. Sono upasakotiadisu namena sono nama, tihi saranagamanehi
upasakattapativedanena upasako, kotiagghanakassa kannapilandhanassa dharanena
““kotikanno’’ti ca vattabbe ‘“‘kutikanno’’ti evam abhififiato, na sukumarasonoti
adhippayo. Ayafnhi ayasmato mahakaccanassa santike dhammam sutva sasane
abhippasanno saranesu ca silesu ca patitthito papatake pabbate
chayudakasampanne thane viharam karetva theram tattha vasapetva catuhi
paccayehi upatthati. Tena vuttam ‘“ayasmato mahakaccanassa upatthako hoti"'ti.

So kalena kalam therassa upatthanam gacchati, thero cassa dhammam deseti, tena
samvegabahulo dhammacariyayam ussahajato viharati. So ekada satthena saddhim
vanijjatthaya ujjenim gacchanto antaramagge ataviyam satthe nivitthe rattiyam
janasambadhabhayena ekamantam apakkamma niddam upagafchi. Sattho
paccusavelayam utthaya gato, na ekopi sonam pabodhesi, sabbe vissaritva
agamimsu. So pabhataya rattiya pabujjhitva utthaya kafci apassanto satthena

gatamaggam gahetva sigham sigham gacchanto ekam vatarukkham upagafichi.
Tattha addasa ekam mahakayam virUpadassanam bibhaccham purisam atthito
muttani attano mamsani sayameva khadantam, disvana ‘‘kosi tva’’nti pucchi.
Petosmi, bhanteti. Kasma evam karositi? Attano pubbakammenati. Kim pana tam
kammanti? Aham pubbe bharukacchanagaravasi kttavanijo hutva paresam santakam
vafcetva khadim, samane ca bhikkhaya upagate ‘“‘tumhakam mamsam khadatha''ti
akkosim, tena kammena etarahi imam dukkham anubhavamiti. Tam sutva sono
ativiya samvegam patilabhi.

Tato param gacchanto mukhato paggharitakalalohite dve petadarake passitva
tatheva pucchi, tepissa attano kammam kathesum. Te kira bharukacchanagare
darakakale gandhavanijjaya jivikam kappenta attano matari khinasave nimantetva
bhojentiya geham gantva ‘“amhakam santakam kasma samananam desi, taya
dinnam bhojanam bhufjanakasamananam mukhato kalalohitam paggharatt’'ti
akkosimsu. Te tena kammena niraye paccitva tassa vipakavasesena petayoniyam
nibbattitva tada imam dukkham anubhavanti. Tampi sutva sono ativiya samvegajato
ahosi.

So ujjenim gantva tam karaniyam tiretva kuraragharam paccagato theram
upasankamitva katapatisantharo tamattham arocesi. Theropissa pavattinivattisu
adinavanisamse vibhavento dhammam desesi. So theram vanditva geham gato
sayamasam bhunjitva sayanam upagato thokamyeva niddayitva pabujjhitva
sayanatale nisajja yathasutam dhammam paccavekkhitum araddho. Tassa tam
dhammam paccavekkhato te ca petattabhave anussarato samsaradukkham ativiya
bhayanakam hutva upatthasi, pabbajjaya cittam nami. So vibhataya rattiya
sarirapatijagganam katva theram upagantva attano ajjhasayam arocetva pabbajjam
yaci. Tena vuttam ‘‘atha kho sono upasako...pe... pabbajetu mam, bhante, ayyo
mahakaccano’'ti.

Tattha yatha yathatiadipadanam ayam sankhepattho -yena yena akarena ayyo
mahakaccano dhammam deseti acikkhati pafifapeti patthapeti vivarati vibhajati
uttanim karoti pakaseti, tena tena me upaparikkhato evam hoti ‘“yadetam
sikkhattayabrahmacariyam ekampi divasam akhandam katva carimakacittam
papetabbataya ekantaparipunnam, ekadivasampi kilesamalena amalinam katva
carimakacittam papetabbataya ekantaparisuddham, sankhalikhitam
likhitasankhasadisam dhotasankhasappatibhagam caritabbam, idam na sukaram
agaram ajjhavasata agaramajjhe vasantena ekantaparipunnam...pe... caritu’'nti.

Evam attano parivitakkitam sono upasako therassa arocetva tam patipajjitukamo
“‘icchamaham bhante’’tiadimaha. Thero pana ‘‘na tavassa hanam paripakam gata’’nti
upadharetva Aanaparipakam agamayamano ‘“dukkaram kho''tiadina
pabbajjachandam nivaresi. Tattha ekaseyyanti adutiyaseyyam. Ettha ca seyyasisena
““eko titthati, eko gacchati, eko nisidati’’tiadina nayena vuttam catusu iriyapathesu
kayavivekam dipeti, na ekika hutva sayanamattam. Ekabhattanti ‘‘ekabhattiko hoti
rattuparato virato vikalabhojana’'ti evam vuttam vikalabhojana viratim sandhaya
vadati. Brahmacariyanti methunaviratibrahmacariyam, sikkhattayanuyogasankhatam
sasanabrahmacariyam va. Inghati codanatthe nipato. Tatthevati geheyeva.
Buddhanam sasanam anuyufjati niccasilauposathasilaniyamadibhedam paficangam
atthangam dasangafca silam tadanurUpafica samadhipafifiabhavanam anuyufja.
Etanhi upasakena pubbabhage anuyufjitabbam buddhasasanam nama. Tenaha



““kalayuttam ekaseyyam ekabhattam brahmacariya’ nti.

yuttam, yathavuttakale va tuyham anuyufjantassa yuttam patiripam sakkuneyyam,
na sabbakalam sabbanti adhippayo. Sabbametam fAanassa aparipakkatta tassa
kamanam duppahanataya samma patipattiyam yogyam karapetum vadati, na
pabbajjachandam nivaretum. Pabbajjabhisankharoti pabbajitum arambho ussaho.
Patippassambhiti indriyanam aparipakkatta samvegassa ca natitikkhabhavato
vUpasami. Kifcapi patippassambhi, therena vuttavidhim pana anutitthanto kalena
kalam theram upasankamitva payirupasanto dhammam sunati. Tassa vuttanayeneva
dutiyampi pabbajjaya cittam uppajji, therassa ca arocesi, dutiyampi thero patikkhipi.
Tatiyavare pana fanassa paripakkabhavam Aatva ‘‘idani nam pabbajetum kalo'’ti
thero pabbajesi, pabbajitafica tam tini samvaccharani atikkamitva ganam pariyesitva
upasampadesi. Tam sandhaya vuttam ‘‘dutiyampi kho sono...pe...upasampadesi’’ti.

Tattha appabhikkhukoti katipayabhikkhuko. Tada kira bhikkhd yebhuyyena
majjhimadeseyeva vasimsu, tasma tattha katipaya eva ahesum. Te ca ekasmim
game eko, ekasmim nigame dveti evam visum visum vasimsu. Kicchenati dukkhena.
Kasirenati ayasena. Tato tatoti tasma tasma gamanigamadito. Therena hi katipaye
bhikkhd anetva afifesu antyamanesu pubbe anita kenacideva karaniyena
pakkamimsu, kafci kalam agametva puna tesu aniyamanesu itare pakkamimsu.
Evam punappunam anayanena sannipato cireneva ahosi. Theropi tada ekavihari
ahosi. Tena vuttam “‘tinnam vassanam...pe... sannipatapetva’’ti.

Vassamvutthassati vassam upagantva vusitavato. Ediso ca ediso cati evarupo ca
evarupo ca. ‘““Evarupaya nama rupakayasampattiya samannagato, evartpaya
dhammakayasampattiya samannagato’’ti sutoyeva me so bhagava. Na ca maya
sammukha ditthoti ettha pana puthujjanasaddhaya eva ayasma sono bhagavantam
datthukamo ahosi. Aparabhage pana satthara saddhim ekagandhakutiyam vasitva
paccusasamayam ajjhittho solasa atthakavaggiyani satthu sammukha atthim katva
manasi katva sabbam cetasa samannaharitva atthadhammapatisamvedr hutva
bhananto dhammupasanhitapamojjadimukhena samahito sarabhafnfapariyosane
vipassanam patthapetva sankhare sammasanto anupubbena arahattam papuni.
Etadatthameva hissa bhagavata attana saddhim ekagandhakutiyam vaso anattoti
vadanti.

Keci panahu ‘““na ca maya sammukha ditthoti idam rapakayadassanameva sandhaya
vuttam. Ayasma hi sono pabbajitva therassa santike kammatthanam gahetva
ghatento vayamanto anupasampannova sotapanno hutva upasampajjitva ‘upasakapi
sotapanna honti, ahampi sotapanno, kimettha citta’nti uparimaggatthaya vipassanam
vaddhetva antovasseyeva chalabhififo hutva visuddhipavaranaya pavaresi.
Ariyasaccadassanena bhagavato dhammakayo dittho nama hoti. Vuttaithetam ‘yo
kho, vakkali, dhammam passati, so mam passati'ti. Tasmassa dhammakayadassanam
pageva siddham, pavaretva pana rtpakayam datthukamo ahosi’'ti.

Pasadikantiadipadanam attho atthakathayameva vutto. Tattha
visukayikavipphanditananti patipakkhabhatanam ditthicittavipphanditananti attho.
Pasadikanti va
dvattimsamahapurisalakkhanaasitianubyafijjanabyamappabhaketumalalankataya
samantapasadikaya attano sarirappabhaya sampattiya rupakayadassanabyavatassa



janassa sabbabhagato pasadavaham. Pasadaniyanti
dasabalacatuvesarajjachaasadharanafanaattharasaavenikabuddhadhammappabhutia
parimanagunaganasamannagataya dhammakayasampattiya parikkhakajanassa
pasadaniyam pasiditabbayuttam pasadakam va. Santindriyanti
cakkhadipafncindriyalolatavigamena vUpasantapaficindriyam. Santamanasanti
chatthassa manindriyassa nibbisevanabhavupagamanena vupasantamanasam.
Uttamadamathasamatham anuppattanti lokuttarapaffavimutticetovimuttisankhatam
uttamam damatham samathafica anuppatva adhigantva thitam. Dantanti
suparisuddhakayasamacarataya hatthapadakukkuccabhavato davadiabhavato ca
kayena dantam. Guttanti suparisuddhavacisamacarataya niratthakavacabhavato
ravadiabhavato ca vacaya guttam. Yatindriyanti suparisuddhamanosamacarataya
ariyiddhiyogena abyavataappatisankhupekkhabhavato ca manindriyavasena
yatindriyam. Naganti chandadivasena agamanato, pahinanam ragadikilesanam
apunagamanato apaccagamanato kassacipi agussa sabbathapi akaranato,
punabbhavassa ca agamanatoti imehi karanehi nagam. Ettha ca ‘““pasadika’’nti imina
rupakayena bhagavato pamanabhttatam dipeti, ‘‘pasadaniya’’nti imina
dhammakayena. ““Santindriya’’ntiadina sesehi pamanabhutatam dipeti, tena
catuppamanike lokasannivase anavasesato sattanam bhagavato pamanabhavo
pakasitoti veditabbo. Ekavihareti ekagandhakutiyam. Gandhakuti hi idha ““viharo’'ti
adhippeto. Vatthunti vasitum.

258. Ajjhokase vitinametvati ajjhokase nisajjaya vitinametva. ‘“Yasma bhagava
ayasmato sonassa samapattisamapajjanena patisantharam karonto savakasadharana
sabba samapattiyo anulomapatilomam samapajjanto bahudeva rattim ajjhokase
nisajjaya vitinametva pade pakkhaletva viharam pavisi, tasma ayasmapi sono
bhagavato adhippayam fatva tadanurlpam sabba ta samapattiyo samapajjanto
bahudeva rattim ajjhokase nisajjaya vitinametva pade pakkhaletva viharam pavisi'’ti
keci vadanti. Pavisitva ca bhagavata anuffiato civaram tirokaraniyam katvapi
bhagavato padapasse nisajjaya vitinamesi. Ajjhesiti anapesi. Patibhatu tam bhikkhu
dhammo bhasitunti bhikkhu tuyham dhammo bhasitum upatthatu fAanamukham
agacchatu, yathasutam yathapariyattam dhammam bhanahiti attho.

Sabbaneva atthakavaggikaniti atthakavaggabhttani kamasuttadini solasa suttani.
Sarena abhasiti suttussaranasarena abhasi, sarabhaffiavasena kathesiti attho.
Sarabhaffapariyosaneti ussaranavasane. Suggahitaniti samma uggahitani.
Sumanasikataniti sutthu manasi katani. Ekacco uggahanakale samma uggahetvapi
paccha sajjhayadivasena manasikaranakale byafjanani va miccha ropeti,
padapaccabhattham va karoti, na evamayam. Imina pana sammadeva
yathuggahitam manasi katani. Tena vuttam ‘“sumanasikataniti sutthu manasi
katani’’ti. SGpadharitaniti atthatopi sutthu upadharitani. Atthe hi sutthu upadharite
sakka pali samma ussaretum. Kalyaniyapi vacaya samannagatoti sithiladhanitadinam
yathavidhanam vacanena parimandalapadabyafjanaya poriya vacaya samannagato.
Vissatthayati vimuttaya. Etenassa vimuttavaditam dasseti. Anelagalayati elam
vuccati doso, tam na paggharatiti anelagala, taya niddosayati attho. Atha va
anelagalayati anelaya ca agalaya ca, niddosaya agalitapadabyafjanaya
aparihinapadabyafjanayati attho. Tatha hi nam bhagava ‘‘etadaggam, bhikkhave,
mama savakanam bhikkhinam kalyanavakkarananam yadidam sono kutikanno’'ti
etadagge thapesi. Atthassa vifAapaniyati yathadhippetam attham Aapetum
samatthaya.

Kativassoti so kira majjhimavayassa tatiye kotthase thito akappasampanno ca
paresam ciratarapabbajito viya khayati. Tam sandhaya bhagava pucchiti keci, tam
akaranam. Evam santam samadhisukham anubhavitum yutto, ettakam kalam kasma
pamadam apannositi pana anuyufjitum sattha ‘“‘kativassosi’’ti tam pucchi. Tenevaha
‘’kissa pana tvam bhikkhu evam ciram akasi’'ti. Tattha kissati kimkarana. Evam ciram
akasiti evam cirayi, kena karanena evam cirakalam pabbajjam anupagantva
agaramajjhe vasiti attho. Ciram dittho meti cirena cirakalena maya dittho. Kamesati
vatthukamesu kilesakamesu ca. Adinavoti doso. Apicati kamesu adinave kenaci
pakarena ditthepi na tavaham gharavasato nikkhamitum asakkhim. Kasma?
Sambadho gharavaso, uccavacehi kiccakaraniyehi samupabyulho agariyabhavo.
Tenevaha ‘““bahukicco bahukaraniyo’ ti.

Etamattham viditvati kamesu yathabhutam adinavadassino cittam cirayitvapi
gharavase na pakkhandati, affiadatthu padumapalase udakabindu viya
vinivattatiyevati etamattham sabbakarato viditva. Imam udananti pavattim nivattifica
sammadeva jananto pavattiyam tamnimitte ca na kadacipi ramatiti
idamatthadipakam imam udanam udanesi.

Tattha disva adinavam loketi sabbasmimpi sankharaloke ““anicco dukkho
viparinamadhammo'’tiadinavam dosam panfacakkhuna passitva. Etena
vipassanacaro kathito. Natva dhammam nirGpadhinti sabblpadhipatinissaggatta
nirupadhim nibbanadhammam yathabhitam Aatva,
nissaranavivekasankhatamatasabhavato maggananena pativijjhitva. ‘‘Disva Aatva''ti
imesam padanam ‘‘ghatam pivitva balam hoti, stiham disva bhayam hoti, pafifaya
cassa disva asava parikkhina honti’’tiadisu viya hetuatthata datthabba. Ariyo na
ramati papeti kilesehi arakatta ariyo sappuriso anumattepi pape na ramati. Kasma?
Pape na ramati suciti suvisuddhakayasamacaraditaya suci suddhapuggalo rajahamso
viya uccaratthane pape samkilitthadhamme na ramati nabhinandati. ““Papo na ramati
suci”’ntipi patho, tassattho - papo puggalo sucim anavajjam vodanadhammam na
ramati, anfadatthu gamasukaradayo viya uccaratthanam asucim
samkilesadhammamyeva ramatiti patipakkhato desanam parivatteti.

Sonakutikannavatthukathavannana nitthita.
259. Kalasihoti kalamukhavanarajati. Sesamettha palito atthakathato ca
suvinieyyamevati.

Cammakkhandhakavannana nitthita.

